
യിരുന്ന സർ വില്യം ഹണ്ടർ അതിനെ സാമാന്യത്തിലധികം ശ്ളാഘിക്കയും ചെയ്തു.
കുറേക്കാലം കഴിഞ്ഞപ്പോൾ ഇംഗ്ളണ്ഡിലേക്കു പോയാൽ കൊള്ളാമെന്നു് അവൾക്കു ഒരു മോഹം തോന്നി. തന്റെ സ്വീകാരസന്താനമായ  സ്ത്രീവിദ്യാഭ്യാസത്തിന്റെ പോഷണത്തിനു വേണ്ട ധനസഹായം പശ്ചിമദേശങ്ങളിൽ നിന്നു തന്നെ ഉണ്ടാക്കേണ്ടതാണെന്നു രമാബായിക്കു മുൻപു തന്നെ ബോധമുണ്ടായിരുന്നു. എങ്കിലും കടൽ കടന്നു പോകുന്നതിനുള്ള ഭയവും സംശയവും കൊണ്ടു രണ്ടു വർഷത്തോളം ആലോചനയിൽത്തന്നെ കഴിഞ്ഞു. ൧൮൮൩-ൽ പോകുന്നതിനുറച്ചു. സഹായത്തിനു ഒരാളും പുത്രിയുമായി വർഷകാലത്തിനു മുമ്പു് കപ്പൽ കയറുകയും ചെയ്തു.

